
Annotatsiya. Tadgigotda O ‘zbekiston Milliy Universitetining Noyob Sitogenetik
kolleksiyasiga mansub Gossypium hirsutum L. turining Mo6, Mo25, Mo54, Mo65 va Mo68
monosomik liniyalarida avlodlarida sitogenetik tahlillar o ‘tkazildi. Monosomik liniyalarni
avlodlarida meyoz metafaza I bosqichida o ‘rganilib, Mo6, Mo25, Mo65 va Mo68 liniyalarida 25
ta bivalent va bittadan univalent, Mo54 liniyasida esa desinapsis holati aniglandi. Qayta
tiklangan monosomik o ‘simliklarning aniglanishi kolleksiyaning genetik xilma-xilligini
oshirishga xizmat giladi.

Kalit so‘zlar: g‘0‘za, Gossypium hirsutum L., monosomik liniyalar, sitogenetik tahlil,
meyozning metafaza - | bosgichi, univalentlar, desinapsis, genetik xilma-xillik.

Almomauuﬂ.: Hpe()cmaeﬂeﬂbl pe3yiomambvl YUNMOSEHEMUUECKO2O0 AHRAIU3A HOBbIX
MOHOCOMHBIX JuHUU xaonyamuuxka - Mo6, Mo25, Mo54, Mo65 u Mo68 euoa GOssypium
hirsutum L., exooswux 6 cocmaeé Llumocenemuueckou konnekyuu Hayuonanvrozo
yHusepcumema Y30exucmana. Monocommuvie nuHuu Ovliu U3yyeHvl Ha cmaouu memagazvl |
metioza. YV aunuit Mo6, Mo25, Mo65 u Mo68 Ovino svisieneno naiuuue 25 6ueanenmos u 0OHOU
VHUBATIEHMHOLL XPOMOCOMbL, Mmo20a Kak y aunuu Mo54 3aguxcuposano sagnenue decunancuca Ha
cmaouu memacghaza 1 metioza. Ilonyuennvie pesynrbmamvl CcnocoOCmMEyom NONOJHEHUI
ceHemMuU4YecKkoco pa3H006pa3uﬂ KoJsekyuu s3a cuém U3syderus 606‘1’1p0u36’€a€HHblx MOHOCOMHBIX
pacmeHuzZ XaonyamHukda.

Knrwueevie cnosa: xnonuamnux, GOSSypium hirsutum L., monocommvie aunuu,
uumoeeHemuueCKud AHAIU3, Memaqbaw-l M€ﬁ03a, YHUeBA/I1EeHmMbl, ()ecuHancuc, ceHemuyeckoe
pasnoobpasue.

Abstract. In this study, cytogenetic analysis was performed on the monosomic lines Mo6,
Mo25, Mo54, Mo65, and Mo68 of Gossypium hirsutum L., belonging to the cotton cytogenetic
collection of the National University of Uzbekistan. The monosomic lines were studied at the
metaphase | stage of meiosis, revealing 25 bivalents and one univalent chromosome in the Mo6,
Mo25, Mo65, and Mo68 lines, while desynapsis was detected in the Mo54 line. The obtained
results contribute to the enrichment of the genetic diversity of the collection through the
restoration of monosomic plants.

Keywords: cotton, Gossypium hirsutum L., monosomic lines, cytogenetic analysis,
metaphase - | of meiosis, univalents, desynapsis, genetic diversity.

Mirzo Ulug‘bek nomidagi O°zbekiston Milliy Universitetida yaratilgan noyob
Sitogenetik kolleksiya bugungi kunda dunyoda ikkinchi o‘rinni egallaydi. Ushbu kolleksiya
tarkibida 100 dan ortiq monosomik liniyalar mavjud bo‘lib, ular yagona genetik fonda —
Gossypium hirsutum L. turiga mansub L-458 liniyasi asosida yaratilgan [1]. G.hirsutum L. turiga

mansub manosomik liniyalarning qgaysi xromosoma juftida yetishmovchilik mavjudligini
aniglash juda katta ahamiyatga ega xisoblanib, monosomiklarni identifikatsiya qilish
xromosomasi almashgan liniyalar olishda qo’l keladi. 25 ta monosomik g’o’za liniyalari aniq
xromosomalarga ega translokatsiya liniyalar bilan chatishtirish orgali F1 duragay o’simliklar
olinib ularning sitogenetik tahlillari o’tkazilganda, 2 va 6- xromosoma 4 ta monosomik liniyada,
4-xromosoma 15 ta monosomik liniyada uchragan bo’lsa, 7-18-xromosoma esa bitta monosomik
lintyada kuzatilgan [2, 3]. Bu esa Noyob Sitogenetik kolleksiya monosomik liniyalarini
chuqurroq o’rganish zaruratini tug’diradi.

Muayyan xromosomalar yoki xromosoma gqismlari yetishmaydigan gipoaneuploid
o’simliklar fenotipik o’zgarishlarni tahlil qilish va asetokarmin bilan bo‘yalgan
mikrogametotsitlar (“changchi ona hujayralari”)ning meyoz metafaza 1 bosqichidagi
konfiguratsiyasini sitogenetik usullar yordamida, shuningdek, Xxromosoma-spesifik SSR
markerlar yordamida deletsiya (yo‘qotish) tahlili orqali aniglash mumkin [6]. G.hirsutum L.
turida xromosomasi-almashgan liniyalar olish hamda ularni chuqurroq o’rganish natijasida,
ADAA genetik modeli asosida tolaga oid sifat belgilarida (uzunlik, mustahkamlik,
cho‘ziluvchanlik va uniformlik) hamda, dominant hamda epistatik ta’sirlarning mavjudligini
aniglash mumkin. ayniqgsa, epistatik ta’sirlarning tolali sifat belgilarining shakllanishida muhim
rol o‘ynashini va G. hirsutum L. populyatsiyasida ilgari aniglanmagan foydali allellarni aniglash
imkonini beradi [5].

Material va metodlar.

Boshlang‘ich tadqiqot materiali sifatida G. hirsutum L. (2n = 4x = 52) turiga mansub
monosomik liniyalari tanlab olindi [2; 3]. G. hirsutum L. turiga mansub ushbu monosomik
liniyalar biologiya fanlari doktori, Sanamyan M.F. tomonidan L-458 liniyasining gul
changchisiga turli dozadagi gamma nurlari hamda L-458 liniyaning urug‘iga issiq neytron ta‘sir
ettirish orgali olingan. Genetik kolleksiyaning L-458 liniyasi Abzalov M.F. va Fatxullaeva G.I.
lar tomonidan 108-F navi asosida olingan.

Meyoz jarayonlarini o‘rganish uchun g‘o‘za shonalari ertalabki 9:00-11:00 oralig‘ida
teriladi. Bu vaqt meyozning metafaza I bosqichi uchun eng qulay vaqt bo‘ladi, xromosomalar
ekvator tekisligida aniq ko‘rinishda joylashadi. Fiksatsiya qilish uchun 96,4% li etil spirti va
99,6% 1i sirka kislotasi 7:3 nisbatda aralashtirilgan o‘zgartirilgan Karnua eritmasi ishlatildi.
Tayyorlangan  fiksatsiyalangan ~ namunalardan  vaqgtinchalik  preparatlar  tayyorlandi.
Xromosomalarni aniglash va ularning konfiguratsiyasini tahlil gilish uchun 1-2% li asetokarmin
bo‘yog‘i qo‘llanildi. Mikroskopik kuzatuvlar natijasida metafaza I bosqichidagi bivalent va
univalent xromosomalar soni va konfugratsiyasi tahlil qilindi hamda, ba‘zi o‘simliklarda bitta
xromosoma kamligi aniqlandi. Bu kabi o‘simliklar monosomik o‘simliklar deyiladi. Monosomik
o‘simliklar noyob xisoblanib bir turdan ikkinchi turga xromosoma juftini ko‘chirib o‘tkazish
imkoniyatini tug‘diradi. Shuningdek, monosomik o‘simliklar g‘o‘zaning genetik tuzilmasini
o‘rganishda, yangi navlar vyaratishda, genetik markerlarni aniglashda va xromosoma
funksiyalarini o‘rganishda muhim vosita hisoblanadi.

Olingan natijalar.

Biz yangi monosomik o‘simliklarni topish uchun G. hirsutum L. turiga mansub
O‘zbekiston Milliy Universiteti G‘o‘zaning Noyob Sitogenetik kolleksiyasi monosomik
liniyalarida (Mo6, Mo025, Mo54, Mo65, Mo68) sitogenetik tahlillar o‘tkazdik. Sitogenetik
tahlillarimiz natijasida bir gancha monosomik o‘simliklar aniglandi (1-jadval). Aniglangan
monosomik o‘simliklar bilan go‘zaning G.barbadense L. turiga mansub Pima 3-79 liniyasi
o‘rtasida chatishtirish olib borilib F1 duragay o‘simliklar olish, hamda F: duragaylar yordamida

monosomik liniyalarni qgaysi xromosomasi bo‘yicha monosomik ekanligini aniglash
(identifikatsiya qilish) ustida ilmiy tadgigot ishlarini boshlab yubordik. Quyida biz topgan
o’simliklarning sitogenetik tahlili ko’rsatib o‘tilgan.

G‘o‘zaning G. hirsutum L. turiga mansub Mo6 monosomik liniyasiga mansub 59
o‘simligida  OCHX meyozning metafaza | bosgichida xromosoma konfiguratsiyasi
o‘rganilganida 18 ta mikrogametotsitlarida 25 ta bivalent hamda bitta kichik univalent aniglandi.
Mo25 monosomik liniyasiga mansub 3757 o‘simligini OCHX meyozning metafaza | bosgichida
xromosoma konfiguratsiyasi 10 ta mikrogametotsitda 25 ta bivalent hamda bittadan o‘rtacha
kattalikdagi univalent aniglandi.

Mo54 monosomik liniyasiga mansub 766 oilaga masub 766; o‘simligi OCHX
meyozning metafaza I bosqichida o‘rganganimizda xromosoma konfiguratsiyasi 21 ta
mikrogametotsitlari o‘rganildi va ularda 20 tadan 26 tagacha bivalentlar hamda 2 tadan 10
tagacha univalentlar ekvator tekisligidan chetga chiqishi kuzatildi va desinaptik holat aniglandi.
Desinaptik o‘simliklar yangi xromosoma yetishmovchiligiga ega bo‘lgan monosomik o‘simliklar
olish uchun boshlangich manba bo‘lib xizmat giladi hamda g‘o‘za sitogenetik kolleksiyasini
yangi monosomik liniyalar bilan boyitish imkonini beradi.

Mo65 monosomik liniyasiga mansub 408; o’simligida ham OCHX meyozning metafaza |
bosqgichida o‘rganganimizda xromosoma konfiguratsiyasi 32 ta mikrogametotsitda 25 ta bivalent
hamda bittadan kichik univalent ekanligi aniglandi. Shuningdek, M0o68 monosomik liniyasining
avlodiga mansub 189g o‘simligi tahlil gilindi va 18 ta mikrogametotsitda 25 ta bivalent hamda
bittadan o‘rtacha kattalikdagi univalentga ega ekanligi aniqlandi.

Xulosa. O‘zbekiston Milliy Universiteti g‘o‘zaning Noyob Sitogenetik kolleksiyasidagi
monosomik liniyalarda avlodida ichidan yangi monosomik o‘simliklarning aniqlanishi
kolleksiyaning genetik xilma-xilligini oshirishga xizmat qiladi. Ushbu natijalar kelgusida g‘o‘za
sitogenetikasi bo‘yicha olib boriladigan ilmiy-tadgiqot ishlarining samaradorligini oshirish
uchun muhim asos bo‘lib xizmat qiladi. Yangi topilgan monosomik o‘simliklar yordamida
xromosomasi almashgan shakllar yaratish hamda monosomik liniyalarning gaysi xromosomasi
bo‘yicha yetishmovchilikga ega ekanligini aniqlash ustida ilmiy tadqiqot ishlari amalga
oshirilmoqda.

